
مەبەســت لــە »نەخشــەى ڕۆشــنبیرى« لــەم یاداشــتە خێرایــەدا، 
ســنوورەکانى پانتایــی ڕۆشــنبیرییە کــە ســەرەتا لەنــاو خۆیدایــە و 
پاشــان دەچێتــە کارلێکــەوە لەگــەڵ پانتاییەکانــى تــرى وەک مێــژوو، 
ــدا  ــە هەمــوو کەلتوورەکان ــی ڕۆشــنبیرى، ل ــددا. پانتای سیاســەت، و هت
خاوەنــى نەخشــەیەکى تایبــەت بــە خۆیەتــى کــە کۆمەڵێــک بکــەرى تیایــە 
وەک نووســەر، خوێنــەر، ڕەخنەگــر و هتــد. نەخشــەى ڕۆشــنبیرى، لــە 
ــا  ــەت ئەکادیمی ــە و تەنان ــەر و پرســى ڕەخن ــات و هون ــر و ئەدەبی فیک
نەخشــەیە، کۆمەڵێــک  ئــەم  هــەر  دێــت.  پێــک  میدیــاش  بەشــێکى  و 
پەیوەندییشــى هەیــە دینامیکییــە، واتــە بەشــەکانى نــاو خــۆى لــە جووڵــە 
و بزووتــن و ململانێــدان. ئــەو کایانــەى لەنــاو ئــەم نەخشــەیەدا کار 
دەکــەن، تــەواو جێگیــر نیــن و شــەڕى »هەژمــوون« بەشــێکە لــەم 
پەیوەندییە دینامیکییە. بۆ نموونە دەشێت بکەرێکى وەک ژۆرنالیست، 
لــە بڕگەیەکــى زەمەنــىدا گوتارێــک یاخــۆ نیمچە-گوتارێــک درووســت 
بــکات و کاریگەریــی بخاتــە ســەر بکــەرى کایەکانــى تریــش. یــان زمانــى 
کایەیەکــى وەک ئــەدەب، ڕووبــەرى کایەیەکــى تــرى نــاو ئــەو پانتاییــە 
داگیر بکات. نەخشــەى ئێســتاى ڕۆشــنبیریی کوردى، زۆر ڕوون نییە؛ 
بەجۆرێــک مــرۆڤ هەندێجــار هەســت دەکات بەتەواوەتــى درووســت 
ئامانجــى  و  ئــەرک  یاخــۆ  هەیــە،  پچڕپچــڕى  بوونێکــى  و  نەبــووە 
ڕوون نەبووەتــەوە؛ یانــژى تەمومــژى کــۆى دۆخــى کۆمەڵــگا نەخشــە 

ــان دۆخــەوە.  ڕۆشنبیرییەکەشــى خســتووەتە هەم

پانتایی ڕۆشنبیرى و »مێژوو«
پانتایــی ڕۆشــنبیرى، لەنــاو مێــژووى مۆدێرنــدا درووســت بــووە 
لــە خەســڵەتەکانى. ڕۆشــنبیر،  و بیرکردنــەوەى مێژووییــش یەکێکــە 
ناچــارە مێــژووى کایەکــەى خــۆى ڕەچــاو بــکات. ئــەو دەکەوێتــە کوێــى 
ئــەو مێــژووەوە، پرســیارەکانى ئێســتاى نــاو ئــەو مێــژووەى چیــن، 
ــەت ئەمــە  ــەرەو کــوێ دەچێــت. هەڵب ــوە ب کۆمەڵگاکەشــى لەکــۆدا لەکوێ
بــۆ کایەکانــى تــری نــاو ئــەو پانتاییــەش ڕاســتە، ئیــدى بکەرەکــە ئەدیــب 
بێــت یــان هونەرمەنــد یاخــۆ هــەر بەرهەمهێنەرێکــى تــر. ئێســتا یــەک لــە 
ــژوو  ــە، دەشــێت پرســیارى مێ ــگاى ئێم ــۆ کۆمەڵ ــەکان ب پرســیارە گرنگ
بێــت. مێــژوو وەک چــى؟ وەک فەلســەفەى مێــژوو، دواتریــش وەک 
پێگــەى مێژوویــی. ئایــا ئێمــە دەکەوینــە کوێى مێــژووەوە؟ پرســیارى لەم 
جــۆرەش، لــە زیمنــى خۆیــدا، مەبەســت لــە »ئێســتا«يه. »ئێســتا« گــەر 
کۆتــا دەرەنجامــى مێــژوو بێــت، ســیماکانى ئــەم ئێســتایە چیــن؟ وەڵامــى 
ئــەم پرســیارە، یــەک لــە ئەرکەکانــى پانتــای ڕۆشــنبیرییە کــە پێدەچێــت 

ــر. ــد لێــى بەرپــرس بێــت و دواییــش بکەرەکانــى ت ســەرەتا بیرمەن

ئاشــکرایە، ڕۆشــنبیریی کــوردى کێشــەى تێگەیشــتنى مێژووییانــەى 
بۆ شتەکان هەیە. یان لەلایەک مێژووى ڕووت و خام دەنووسرێتەوە 
)کــە مێژوونوســیی خــام خــۆى بەرهەمــى درووســتنەبوونى ئەقڵــى 
مێژووییــە(، یاخــۆ لــە پرســە مرۆییەکانــدا مــرۆڤ وەک بوونەوەرێکــى 
تــەواو »مێژوویــی« وەرناگیرێــت کــە کام دیــوەى ژیانــى لەنــاو کاتێکــى 
مێژووییدایــە و کام دیوانەشــى وجــودى و نامێژووییــن )ئاشــکرایە لــە 
شــتانێکدا کــە مێژوویــی بیــرى لــێ دەکرێتــەوە، پێویســتە نامێژوویــی و 

قووڵتــر وەریبگریــن- شــتانێکیش هــەن کــە پێویســتە مێژوویــی بیــرى 
لــێ بکەینــەوە نــەک لــە دەرەوەى جووڵــەى مێــژووەوە(. دیــارە ئەمــەش 
گوناهێــک نییــە لەبنەڕەتــدا تەنیــا پەیوەندیــی بــە فیگــەرى ڕۆشــنبیرەوە 
هەبێــت، بەڵکــوو مێــژووى مۆدێرنــى خۆرئــاوا پێشــوەختە گرژیــی بــۆ 
تــر درووســت کــردووە. چونکــە مێــژووى  هەمــوو کەلتوورەکانــى 
گەشــەى هــەر چەمک/پرســێک ســەرەتا گەشــەیەکى خۆرئاواییــە و 
دوایــی دەبێــت لــە لــۆکاڵ )ناوخــۆى کۆمەڵگاکان(ـــدا بیرى لــێ بکرێتەوە. 
ئــەم ناتەباییــەى لــۆکاڵ و مێــژووى خۆرئــاوا، وایکــردووە لــە کەلتــوور 
ــرا  ــل« بڕســکێت و دواییــش خێ ــر »مۆدێ ــردا پت و ڕۆشــنبیرییەکانى ت
ــەڵام  ــەوە. ب ــژوو ناســازێنێت بمێنێت ــەوە مێ ــى ئ ــى بای ــت. وەکبڵێ نەمێنێ
وێــڕاى ئەمانــەش، پێموایــە مێــژووى لۆکاڵ، گەشــەى کەمتــازۆر تایبەت 
بــە خــۆى درووســت دەکات. ئــەم گەشــەیە، هێڵێکــە لــە جێیەکــەوە 
لەنــاو ئــەو لۆکاڵــەدا دەســتی پــێ کــردووە و زۆرینــە لەســەرى کۆکــن 
و پێــوەرى بابەتیــی تایبــەت بــە خۆیشــى دەخوڵقێنێــت. ڕەنگــە مــرۆ 
ــەڵام  ــت، ب ــە نەبینێ ــە مێژووییەک ــێ بشــێوێت و هێڵ زۆرجــار ســەرى ل
ســەرەنجام تێــدەگات ڕیزێــک نوختــە هــەن خەســڵەتیان داوە بــە یەکتــر 
و یەکدییــان لــە »بۆشــێتیی ڕەهــا« ڕزگار کــردووە. بــە مانایەکــى تــر، 

فــەوزاش خاوەنــى پێــوەرى تایبــەت بــە خۆیەتــى. 

ــە  ــادا، خەســڵەتپێدانى شــتەکانە ب ــە ســادەترین مان ــژوو خــۆى ل مێ
یەکتــر لەنــاو کاتێکــدا و ئــەم کاتــەش درێــژ دەبێتــەوە. هــەر ڕووداوێــک 
بۆیــە مێژووییــە، چونکــە ڕووداوێکــى تــر نییــە. مێــژوو ڕیزێــک حــزوور 
و غیــاب یاخــۆ نەفــى و خەســڵەتە کــە لــە »چەندێتی«ـــیەوە بــەرەو 

»چۆنیەتــى« دەجووڵێــن. واتــە جۆرێــک کەڵەکەبــوون لــە زیمنــى کاتــدا 
هەیــە کــە لــە جێیەکــدا هــەرەس دەکــەن و شــتێکى نــوێ دێتــە ئــاراوە. 

ئــەو کاتانــەى هەســت دەکەیــن هیــچ لە مێژوودا ڕوو نــادات، ئەوە پتر 
لەناو زنجیرەى »چەندایەتی«ـــداین، زنجيرەیەک کە هێشــتا چۆنایەتیی 
وەرنەگرتــووە و نــاوەڕۆک بایــی ئەوە ڕەگــەزى دژى کۆنەکردووەتەوە 
کــە فۆرمەکــەى بتەقێــت. ئــەوەى پێــى ‌دەوترێــت »خاڵــى وەرچەرخــان«، 
بەرکەوتنێکــى تونــدى »نەفــى« و »خەسڵەتپێدان«ـــە لەنــاو ئــەو کاتــەدا 
کــە ئاســۆیەکى نــوێ دەکرێتــەوە بەبــێ ئــەوەى هێڵەکــە بەیەکجــارى 
ــد  ــى وەرچەرخــان« هێن ــەدا، »خاڵەکان ــژووى ئێم ــە مێ ــت. ل ــی بێ کۆتای
ــاو بۆشــاییدەکدا دەژى، بۆشــاییش  ــان دەکات لەن ــن، مــرۆ گوم ناڕوون
بریتییــە لــە نەفیــی ڕووت )نێگەتیڤیتــە( یــان پۆزەتیڤیتــەى ڕووت. واتــە 
ئــەو زەروورەتــە زۆر ڕوون نابێتــەوە کــە ئاخــۆ پێویســتە چــى نەفــى 
ــراوە. دیســان  ــە نەفیک ــەو نوخت ــە ســەر ئ ــت و کام خەســڵەتە بچێت ببێ
دەیڵێینــەوە، وێــڕاى ئەمانــەش کۆمەڵــگا خــۆى لەســەر شــتانێکى کــەم و 
گشــتى هــەر ڕێــک دەکەوێــت کە مێــژووى پێ بناســرێتەوە. کۆدەنگییەک 
هــەر دەخوڵقێــت، ئەنجامــى ڕووداوێــک بێــت یــان نــا، کــە سرووشــت لــە 
ڕۆح، مێــژوو لــە نامێــژوو، ئەمــڕۆ لــە دوێنــێ جیــا ببێتــەوە. لــە پانتایــی 
داهێنــان،  قۆناغێــک،  زمانحاڵــى  وەک  پێوەرگەلــى  ڕۆشنبیرییشــدا، 
درووســتکردنى گوتــار و هتــد دەتوانــن لــۆکاڵ بەســەر بڕگــەى جیاجیادا 
ــەن.  ــژوو درووســت بک ــى ســەرەتایی، مێ ــە مانایەک ــەن و ب ــەش بک داب
هێشــتا ئــەو ڕاستییەشــمان هــەر لەبیــرە کــە مادام »ویســتى هێــز« لەناو 
ژیانــى مرۆڤەکانــدا حوکــم دەکات، ئــەوا مێــژووش بــە جۆرێــک مێــژووى 



193

4
7

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
وین

ها
 ٤

٧ 
رە

ژما

وەلید عومەر

»ویســتى هێز«ـــە: بۆیــە وتمــان پارادۆکــس، چونکــە لەنێــوان میلەتانــدا 
ــەو هێــزە ئەفرێنــەرە بێبەشــن، پتــر وەک جوگرافیایەکــى  ئەوانــەى وا ل
ــە  ــە مێــژووى جیهــان. دەشــێت ل ــا وەک بەشــێک ل ــەوە ت ڕووت دەمێنن
ــەڵام چــۆن  ــەن ب ــان درووســت بک ــە خۆی ــەت ب ــژووى تایب ــدا، مێ لۆکاڵ
دەچنــە نــاو پرۆســە گەردوونییەکــەوە شــتێکى تــرە )جێــى خۆیەتى بڵێم، 
هیــگڵ لــە وانەوتارەکانــى فەلســەفەى مێــژوودا کــە مێژووى جیهان شــی 
دەکاتــەوە، لــە پەراوێــزى بەشــى ئێرانــدا، یــەک جــار نــاوى کوردســتان 

وەک شــوێنێکى جوگرافــى دەهێنێــت و هیچــى تــر(.

بابەتێــک  تەنیــا  ڕۆشــنبیرى،  پانتایــی  بــۆ  »مێــژوو«  چەمکــى 
یاخــۆ »ئۆبێکتێکــى ڕۆشــنبیرى« نییــە؛ بەڵکــوو بنخــان و پشــتخانى 
پانتاییەکەیــە. دەشــێت نووســەرێک هەرگیــز وتارێکیــش لەســەر خــودى 
مێــژوو نەنووســێت، بــەڵام تــەواو مێژووییانــە بیــر بکاتــەوە. مەبەســت 
لــە »تــەواو مێژووییانــە«ش وەسوەســە نییــە بــۆ هەمــوو شــتێکى ورد 
و درشــت کــە ڕوو دەدات، بەڵکــوو ئەوەیــە پەیوەندیــی دیــاردەکان 
ــەو  ــەدا بناســێت. ئ ــاو مێژووەک ــان لەن و یاســاکانى ڕســکان و کەوتنی
یاســایانەى بــە تەنیــا یاســاى فۆرماڵــى مێــژوو خــۆى نیــن، بەڵکــوو لــە 
ڕۆحــى کەلتوورەکەشــەوە دێــن. یاســاکانى مێــژوو، کۆمەڵێــک یاســاى 
بــە  نیــن بەســەر کەلتوورێکــدا بســەپێن؛ بەڵکــوو هــەر  پێشــوەختە 
نێوانگریی ئەو کەلتوورە دەڕســکێن و لەویش ســەرووتر هەڵدەکشــێن. 
یاســاکانى مێــژوو، هەمیشــە کەمێــک لەســەروو کۆمەڵــگا و قەومەوەیــە. 
)کلى(یەکانــى  یاســا گشــتەکى  بیرمەندێــک چۆنچۆنــى  نموونــە،  بــۆ 
کۆمەڵگایــەک دەدۆزێتــەوە و لەناویشــیدا مافــى هەمــوو دیــاردەکان 

دەدات. مــاف، هــەم بــە وتــاى ئەقڵانــى و بــە واتــاى ئەخلاقىیــش. 
چونکــە دیتنــى دیمەنــە گشــتییەکەى مێژوویــەک و دۆزینــەوەى یاســا 
پێکداچووەکانــى، هــەردوو ڕەهەندەکــە پێکــەوە دەپێکێــت. لــەم ڕووەوە 
ئــەو  میتافیزیکییــە.  و  گشــتبین  ئەقڵێکــى  بــە  پێویســتى  ڕۆشــنبیر 
ڕەخنەیەشــى گوایــە مێــژوو ئامانجــى نیــە، بــەو مانایــە نایــەت یاســاى 
نییە. یاســاکان، خۆیشــیان ئامانجن. یاســا کە لە واقیعیشــدا دێتە دى و 
ناواخنــى خــۆى پــڕ دەکاتــەوە، ئیــدى ئامانــج هــەر ئەوەیە. بــەڵام ئەوەى 
یاســاکان چەنــدە جەوهەرییــن و چەندیــش کاتى و گۆڕاو، دیســان یەک 
لــە ئەرکەکانــى ڕۆشــنبیرى گشــتبینە کــە بیاندۆزێتــەوە و تیۆریزەیــان 
بۆشــاییەکى  و  تەمومژاوییــە  مێژوویــەک  بشســەلمێت  گــەر  بــکات. 
زەبەلاحــە، ئــەوەش دیســان جۆرێکــە لــە دۆزینــەوە؛ دۆزینەوەیــەک کــە 
یــان یاســاکان ئاســان خۆیــان نــادەن بەدەســتەوە یــان مێژووەکــە بــەو 
جــۆرەى پێویســتە دەســتی پــێ نەکــردووە یاخــود توخمــە پۆزەتیــڤ و 
نێگەتیڤــەکان نەچوونەتــە کارلێکــى کافییــەوە، یانــژى هــەر هۆکارێکــى 

تــر کــە ئێســتا ناتوانیــن وێنــاى بکەیــن. 

کاتێــک ئــەم ســەرنجانە تۆمــار دەکەیــن، مەبەســتمان ئــەوە نییــە 
زەینــى ڕۆشــنبیر و ترپــەى واقیــع و مێــژوو هاوکاتــن. نەخێــر، بەڵکــوو 
ڕۆشــنبیر هەمــوو واقیــع و مێــژوو دەپەســتێتە نێــو زەینــى خۆیــەوە و 
ژیانێکــى چەمکایەتــى دەژى. ئەمــە تێکــڕا یــەک لــە کێشــەکانى واقیعــى 
ــت  ــن یاخــۆ نامانەوێ ــە ناتوانی ــی ئێمەشــە ک ڕۆشــنبیرى و کۆمەڵایەتی
ژیانێکــى چەمکایەتــى )conceptual( بژیــن. یەکــەم هەنــگاوى پانتایــی 
ڕۆشــنبیرى ئەوەیــە کــە بکــەرەکان بچنــە نــاو ژیانێکــى چەمکایەتییــەوە، 

واقیــع تووشــى ئەبســتراکتێتى بکــەن، مێــژوو لــە کۆمەڵێــک یاســا و 
ڕێســادا بگوشــن بــێ ‌ئــەوەى وردەکارییــەکان بســڕنەوە، و هتــد. هــەر 
ئەمەشــە مێــژووى ڕۆشــنبیرى دەجووڵێنێــت و دەکرێــت بەپێــى قۆناغى 
جیاجیــا ئایدیــاکان و مەنزوومەکانــى بیرکردنــەوەى نــەوەکان جیــا 
بکرێنــەوە. هــەر لێرەشــەوە دیســان پەیوەنــدی لەنێــوان مێــژوو و ئایدیــا 
یان واقیع و ئایدیادا درووســت دەبێت و پاشــگرەکانى وەک »یزم« و 
»ناســى« مافــى خۆیــان وەردەگــرن. ئــەم پاشــگرانە، بەرهەمــى ویســتى 
ڕووتــى ئــەم کــەس و ئــەو کەســى تــر نیــن کــە بیلکێنــن بــە قۆناغێــک 
یاخــۆ کەســایەتییەکەوە، چونکــە بــە مێــژووى خۆیــدا نەهاتــووە و 

شــتەکەش زوو بیــر دەچێتــەوە.

 پاشــگرى »یــزم« خــۆى بریتییــە لــە جێکەوتــى گوژمــى ئایدیــا لەســەر 
ــەم ڕاســتییە  ــەوەى ل ــێ ئ ــاى ئێمــەدا، ب ــە دونی ــژوو. ئەقڵێکــى هــەژار ل مێ
تێبــگات، دەچێــت ئــەم پاشــگرە دەلکێنێــت بــەم کــەس و ئــەو کەســى 
سیاســی یاخــۆ ناسیاسییشــەوە. ڕەنگــە جاروبــار کــە باســى »نەبوونــى 
مێــژوو« یــان »دەرەوەى مێــژوو« دەکرێــت، پتــر مەبەســت لــەم غیابــەى 
ئایدیــا بێــت لــە مێــژوودا. جــا کاتێــک باســى یاســاکانى مێژوومــان کــرد، 
دەبــوو بڵێیــن هەندێــک ڕووداوى دیــار ڕوودەدەن کــە دەشــێت ڕۆشــنبیر 
تووشــى ســەرەگێژە بکات ئاخۆ کوێى مێژووییە و کوێیشــى نامێژوویی. 
بــۆ نموونــە، بزووتنەوەیەکــى سیاســى کــە لــە ڕواڵەتــدا وادەردەکەوێــت 
جەبرێکــى مێژوویــی بــووە و دەرکەوتــەى خواســتى خەڵــک بــووە لــە 
هــەر  )بەتایبــەت  مێژووییــە؟  هــەر  ئاخــۆ شکستەکەشــى  تەوقیتێکــدا، 
مێــژوو، حیزبگەلــى تــر دەهێڵێتــەوە بــە مێژوویەکــى کۆنتــر و ســتەمێکى 

زۆرتریشــەوە(. یــان بــۆ نموونــە کەمینەیەکــى وەک ئێزدییــەکان کــە 
ــى کام  ــن، بەپێ ــاو مێژوویەکــى قوربانیی ــی ن ــر« قوربانی ــر لەوانیت »زۆرت
پرەنســیپى مێژوویــی، پێگــەى مرۆییــان دیاریــی دەکرێــت و دەپارێزرێــن؟ 
مەبەســتمان ئەوەیــە چــۆن دوو پارچــەى یــەک دیــاردە، لەنــاو یــەک 
مێــژوودا تێبگەیــن کــە ســەرەتاکە تــەواو مێژوویــی دیــارە، بــەڵام لەدواییدا 

تەمومژێکــى مێژوویــی جێدەهێڵێــت. 

پانتایی ڕۆشنبیرى و »سیاسەت«

ــدا، ڕۆشــنبیر و پانتایــی ڕۆشــنبیرى، کــە بەشــێکى  ڕەنگــە لەبنەڕەت
گرنگــن لــە کۆمەڵــگاى مەدەنییــش، وەک چاودێریــى دەســەڵات هاتبنــە 
کایــەوە. وێــڕاى ئەمــەش، هەندێــک جــۆرى پەیوەنــدی لەنێــوان ئــەم دوو 
ــە و باقییەکــەى  ــە کــە ســەرەکیترینیان »یەکداپۆشین«ـ ــەدا هەی پانتایی
کۆنتــرۆڵ، کێشــکردن، ئاڵوگــۆڕى ســیمبوڵى، کارلێکــى گوتــارى و هتدە. 
پانتایــی ڕۆشــنبیرى، هەمیشــە مەودایــەک بــە پانتایــی سیاســییەوە 
دەهێڵێتــەوە، چونکــە  گــەر بــە زمانى دەروونشــیکارى بیڵێین سیاســەت 
زۆرتریــن گەمــە بــە پاڵنــەرى مــەرگ )death drive(ـــەوە دەکات. واتە 
لەســەروو هەمــوو پانتاییەکانــى تــرەوە، مافــى بەکارهێنانــى هێــزى 
هەیــە، چ وەک وێرانکــردن و چ وەک نەفــى و ســەرکوتى ڕۆژانــەى 
مــرۆڤ. خــۆى لــە ڕاســتییدا دەســەڵات، شــوێنى کۆبوونــەوەى هەمــوو 
دژیەکــی و دەســەڵاتخوازییەکانى مرۆڤــە. پانتایــی ڕۆشــنبیرى، پلەیــەک 
و دوو پلــە و چەندیــن پلــەش زیاتــر لــە بەکارهێنانــى هێــزەوە دوورە. 
ئــەو تەنیــا هێزێکــى ســیمبوڵیی هەیــە ڕۆژانــە شــەڕى خــۆى پــێ بــکات. 
هەتــا بیرمەندێکیــش بــە ئایدیاکانــى خــۆى خــۆراک بــە بزووتنەوەیەکــى 

سیاســیی فاشیســتى بــدات، هێشــتانێ ئــەم دوو پانتاییــە نابنــە یەکێــک. 
ــی سیاســییە.  ــەوەى پانتای ــدا، بڵندبوون ــە بنەڕەت ــی ڕۆشــنبیرى ل پانتای
واتــە پاڵاوتــن و هەمواربوونــەوەى هێــزە ڕاســتەوخۆکەیە. مرۆڤــەکان 
لــەم پانتاییــەدا توندوتیــژى بــە نــاو جۆرێک »نێوانگــرى«دا دەبەن. هەر 
کردەیەکــى ڕۆشــنبیرى، لــە توندوتیژتریــن ئاستیشــدا کــە کوشــتنى لــێ 
بکەوێتــەوە، هــەر کردەیەکــى نێوانگریکــراو و ناڕاســتەوخۆترە بەراورد 
بــە کردەوەکانــى دەســەڵات. دیــارە دەشــزانین چەمکــى »سیاســەت« و 
»دەســەڵات« هاومانــاى تەواوەتیــی یەکتــر نیــن، بــەڵام وەک قــەوارەى 

وجــودى لەبنەڕەتــەوە جیــاوازن.

دەبینــن،  یەکتــر  چاپلیــن  چارلــى  و  غانــدى  کاتێــک  دەگێڕنــەوە 
مــاچ دەکات. چاپلینیــش،  غانــدى دەنوشــتێتەوە و دەســتى چاپلیــن 
لــە وەڵامــدا دەیەوێــت دەســتى غانــدى مــاچ بکاتــەوە، بــەڵام غانــدى 
ئەوەنــدە  هونەرمەنــد  »نابێــت  دەڵێــت  و  دەگەڕێنێتــەوە  دەســتى 
متمانــەى بــە سیاســى هەبێــت«. ئــەم چیرۆکــە، لــە یــەک کاتــدا دوو 
ڕەهەنــدى پێچەوانــەى هەڵگرتــووە کــە یەکەمیــان بەپێــى ئەو ســەردەمە 
هەڵوێســتێکى ڕادیکاڵــە، دووەمیشــیان بەپێــى ئەمــڕۆ هەڵوێســتێکى 
زۆر  ڕۆشــنبیر  نابێــت  یەکەمیانــدا،  لــە  )ســینیکى(یە.  ســەگباوەڕانە 
متمانــەى بــە سیاســى هەبێــت، چونکــە سیاســەت شــوێنى پیادەکردنــى 
پەتیــی هێــزە لــە دێرزەمانــەوە تــا ئەمــڕۆ، و پێویســتیی بــە ئەنتى‌تێزێکى 
ناسیاســییە بــۆ ئــەوەى ســنوورى خــۆى نەبەزێنێــت. لــە دووەمیشــیاندا،  
ئــەوەى لــێ دەخوێنرێتــەوە ڕۆشــنبیر توخنــى سیاســەت نەکەوێــت، 
و  ڕەشــبینانە  دۆخێکــى  سیاســەت،  لــە  پشــتکردن  گڵاوە.  چونکــە 



198

4
7

یە
زی

ەر
 و

ی،
اک

جڤ
ی، 

اس
سی

ی، 
زر

 ه
ی

ێک
ار

ۆڤ
گ

٢٠
٢٤

ی 
وین

ها
 ٤

٧ 
رە

ژما

نەخشەى پانتایی
 )ڕۆشنبیرى(

ســەگباوەڕانەیە. ســەگباوەڕى )ســینیزم(، گاڵتەکردنــە بــە هەمــوو شــت 
ــە. ســەگباوەڕى،  ــەى گاڵت ــە مای ــەوە ب ــەى خۆیشــى دەبێت ــەو جێی ــا ئ ت
کــە  دەکات  ناکۆکــى  تووشــى  ڕۆشــنبیر  پێناســەى  پێشــوەخت 
لەبنەڕەتــەوە وەک دژەهێــزى دەســەڵات درووســت بــووە. ڕۆشــنبیرى 
و تەنانــەت کتێــب و نووســین و هتــد تێکــڕا ســەمپتۆمن، نیشــانەى 
شــتێکى تــرى جیــا لــە خۆیانــن، زیــادەى ســەر پانتاییەکــى تــرن بەنــاوى 
پانتایی سیاســى. واتە لەبنەڕەتدا ڕۆشــنبیرى وەک هێزێکى ســیمبوڵى، 
پارچەیەکــى وەدەرنــراوى سیاســەت خۆیەتــى کــە جێــى نەبووەتــەوە.

 کاتێــک دەســەڵات ناتوانێــت ســەرتاپا »سیاســى« بێــت، پارچەیەکــى 
لێ جیا دەبێتەوە و بە پاڵێوگەیەکى کەلتوورىدا دەبرێت و ناودەنرێت 
پانتایــی ڕۆشــنبیرى. بۆیــە پانتایــی ڕۆشــنبیرى‌یش، وەک ڕەچەڵــەک 
پانتاییەکــى ئەمیــن و ئــارام نییــە. پەیوەندیــی چــەک و قەڵــەم خــۆى 
پەیوەندییەکــى ڕەوانبێژییانــەى ڕووت نییــە، بەڵکــوو پەیوەندییەکــى 
»ســەمپتۆمییانە-symptomatic«یە. قەڵــەم خــۆى چەکێــک بــووە 
کــە لــە شــوێنى خــۆى تــرازاوە، چونکــە بنەڕەتــى کۆمەڵــگاى مرۆیــی، 
ــەم، کەرەســتەیەکى  ــە زەبروزەنگــەوە درووســت بــووە. قەڵ ســەرەتا ل
بڵندکــراوە )sublimated(ـــى چەکــە. بەپێــى لۆژیکــى دەروونشــیکارى، 
و  گرتووەتــەوە  چەکــى  چێــژى  جێــى  بەناچــارى  قەڵــەم  چێــژى 
جێگرتنەوەکــەش شــتێک نییــە بەیەکجــارى ڕووی دابێــت و کۆتایــی 
هاتبێــت. ئــەم دوو ڕووبــەرە، لــە گرژییــدا دەژیــن، بــا مێژوویەکــى 
تێپەڕیبێــت و چەندیــن گوتــارى  پەیوەندییەشــدا  ئــەو  زۆر بەســەر 
ــەوە.  ــر بردبین ــەى بی ــى چیرۆکەک ــە بنەڕەت ــت ک شارســتانییش داهاتبێ

هــەر  نائــارام،  یــان  بێــت  ئارامــدا  لــە دۆخــى  پانتایــی ڕۆشــنبیرى، 
ــى  ــە کەناڵ ــراوى سیاسەت-دەســەڵاتە و بــەردەوام ل پانتاییەکــى چەپێن
جیاجیــاوە دەگەڕێتــەوە. لــە ڕواڵەتــدا پانتایــی ڕۆشــنبیرى، پاداشــتێکى 
شارســتانیی کەمتــرى دەســت کەوتــووە. بــەڵام بەرمەبنــاى ڕێســایەکى 
دیالەکتیکــى دەتوانیــن بڵێیــن شــتەکە بــەو جــۆرە نییــە، چونکــە تەمەنــى 
درێــژى ڕۆشــنبیر بــەراورد بــە سیاســییەکان بەگشــتى لەنــاو مێــژوودا 
ئــەم لاســەنگییە قەرەبــوو دەکاتــەوە. مەبەســتمان مامەڵەیەکــى یــەکاڵا 
نییە کە بکەرەکانى ناو پانتایی ڕۆشــنبیر دڵ بە مانەوەیان لە مێژوودا 
خــۆش بکــەن و بــەس، بەڵکــوو باســەکەمان ململانــێ هەمیشــەییەکەیە 
کــە کەوڵــى خــۆى دەگۆڕێــت و هەریەکەیــان شــەڕى هەژموونــى خــۆى 
دەکات. هــەر لــەم ڕوانگەیــەوە، دەســتەواژەى »کڕینــى قەڵــەم« لــە 
مێــژووى دەســەڵاتدا، دەری دەخاتــەوە کــە قەڵــەم خــۆى بــە شــێوەیەکى 
بێ‌نێوانگــر چــەک بــووە: بــەڵام شارســتانییەت بەجۆرێــک کەوتووەتــە 
ڕێ و پانتاییەکانــى جیــا کردووەتــەوە کــە هەمیشــە قەڵەمێــک دەمێنێــت 
نەکڕدرێــت. سیاســەت وەک ســتراکتۆر، ناتوانێــت ئــەو شــوێنە بکڕێــت 
ــەم«.  ــى قەڵ ــاوى بنێیــن »شــوێنى بەتاڵ ــڕ بکاتــەوە کــە دەتوانیــن ن و پ
گــەر بەشــێوەى هاوکاتیــش قەڵــەم نەتوانێــت وزەى چەکداریــی خــۆى 
ــە  ــدا ل ــى کتێبێک ــە فۆرم ــدا، ل ــەوا لەشــێوەى چەپێنراوێک ــەوە، ئ بگوازێت

ــە بــۆ نەوەکانــى تــر خــۆش دەکات. مێــژوودا دەگەڕێتــەوە و زەمین

لــە دۆخــى ئەمــڕۆى کۆمەڵــگاى ئێمــەدا، پانتایــی ڕۆشــنبیرى لــە 
کۆمەڵێــک قەیرانــدا دەژى. بــەر لــە هەمــووى، واتــە بــەر لــە هــەر 
قەیرانێکــى بەشــەکى و دیاریکــراو، قەیرانــى پانتاییەکــە خۆیمــان هەیــە. 

ئاخــۆ ئــەم پانتاییــە تــا چەنــد خــۆى دەناســێت و خــۆى نــوێ دەکاتــەوە 
و مەوداکەشــى بــە پانتاییەکــى وەک سیاســەتەوە دەپارێزێــت.

 وادەردەکەوێــت ئەمــڕۆ »ڕۆشــنبیر« بــەو سرووشــتە نەگــۆڕ و 
بێگــەرد و تەقلیدییــەى خۆیــەوە نەماوەتــەوە، بۆیــە دەشــێت بکــەرى 
ــەم  ــەو بکــەن. ل ــە جێگاکــەى و بانگەشــەى ئەرکەکانــى ئ نوێــش بخزێن
ڕووەوە پێناچێت گرفتێکى گەورە هەبێت، چونکە تۆپۆلۆژیا و شوێنى 
پانتاییەکــە هەمیشــە وەک خــۆى دەمێنێــت. ئــەوەى گۆڕانــى بەســەردا 
دێــت، دینامیــک و بزووتنــە، ئــەو گۆڕانانەیــە کــە بەپێــى ســەردەم و 
ستایلەکانى ژیان و هۆیەکانى پەیوەندیی سەردەم ڕوودەدەن. دەشێت 
لــە چرکەیەکــدا، ڕۆژنامەوانێــک ڕۆڵــى ڕۆشــنبیر بگێڕێــت. بخزێتــە ئــەو 
پێگەیــەوە کــە شــەڕى دەســەڵات دەکات و قەیــران بــۆ هەژموونــى 
دەســەڵات درووســتدەکات. وەکچــۆن دەســەڵات پێشــوەختە هەوڵیــداوە 
ــە کاریگەریــی ئــەو  بخزێتــە ناوەڕۆکــى ئامرازەکانــى ســەردەمەوە و ل
پێگەیــە کــەم بکاتــەوە. لــە هەمــان کاتــدا، دەســەڵات هەوڵدەدات هەمیشــە 
»دال«ـــە کۆنــەکان بــە هەندێــک »مەدلول«ـــى نــوێ پڕبکاتــەوە کــە 
خەڵــک درکــى نەکــەن: بــۆ نمونــە، دالــى »ئاوەدانکردنــەوە« پێشــتر 
بــە هەمــوو فریوەکانــى دەســەڵاتەوە لــە »بنیاتنــان و خزمەتکردنــى 
خەڵک«ـــەوە نزیکتــر بــوو. بــەڵام ئەمــڕۆ دەتوانێــت چەندیــن مەدلولــى 
شــاراوە بگرێتــە خــۆى لــە چەشــنى »بازرگانــى« و »کەرتــى تایبــەت و 

ــی سرووشــت«. ــەوەى ڕووتەڵی ــردن« و »قەرەبووکردن بەتایبەتک

 دەســەڵات عادەتەن بە خشــکەیی لەڕێى مەدلولى نوێوە، هەژموونى 

خــۆى نــوێ دەکاتــەوە. ئیشــى ڕۆشــنبیر یاخــۆ پانتاییــە ڕۆشــنبیرییەکە 
تێکــڕا ناســینەوەى ئــەم گۆڕانەیــە لــە پەیوەندیــی دال و مەدلولــدا. 

جاریــش هەیــە پانتایــی ڕۆشــنبیرى و بکەرەکانــى، تــەواو لەگــەڵ 
پانتاییــە سیاســییەکەدا هاوشــووناس دەبــن و دەبنــە یەکێک. لێرەشــەوە 
دەسەڵات سوود لەم یەکبوون و هاوشووناسییە وەردەگرێت و لەلاوە 
خۆراکى ئایدۆلۆژیی خۆى لێوە وەردەگرێت. نموونەى »شــارچێتى«، 
لــە قازانجــى  ئــەم یەکبوونەیــە کــە پانتایــی ڕۆشــنبیرى  بەرهەمــى 
پانتاییــە سیاســییەکە دەجووڵێتــەوە. شــارچێتى، وەک هــەر دیاردەیەکى 
تــر دەتوانێــت بکەوێتــە نــاو کۆپەیوەندییــە ئایدۆلۆژییەکانــەوە و بچێتــە 
خزمەتــى لایەنێکــەوە. شــار لەنــاوەوە پەرتــەوازە و هەمەچەشــنە، بەڵام 
»شــارچێتى« یەکێتییەکــى درۆزنانــە و کاتــى دەخوڵقێنێــت. لەڕاســتییدا 
کەلێــن و  لــە  تــر، چــاو  دیاردەیەکــى  هــەر  »شــارچێتى«یش وەک 
گرژییەکانــى نــاو خــۆى دادەخــات و یەکــەم کێشەشــى هــەر لەوەدایــە. 
ئــەو لەڕێــى »ئەویتــرى شار«ـــەوە، بنبەســتەکانى خــۆى بیــر دەباتــەوە. 
گــەر دەمارگیرییــەک لــە شارچێتىیشــدا هەبێــت، لاى دەســەڵات کاتییــە 
و پێــچ بــە خەڵــک لــێ دەدات و دەچێتــە مامەڵــەوە لەگــەڵ »ئەویتــرى 
شــار«دا. بۆیــە ئەرکــى پانتایــی ڕۆشــنبیرییە لەســەرووى شــارەوە، 
کۆدەنگییەکــى مرۆیــی و کەلتــوورى بســازێنێت کــە ململانێى دەســەڵات 

جێــى ململانێیەکــى پاتۆلۆژیکــى وەک »شــارچێتى« بگرێتــەوە. 

ســەبارەت بەوەشــى ئاخــۆ ڕۆشــنبیر سیاســەت بــکات یــان نــا، 
دوو ڕاســتى هەیــە: یەکــەم، ڕۆشــنبیر خــۆى لەخۆیــدا شووناســێکى 

ڕەخنەگرانەى هەیە و یەکەم ئاراستەى ڕەخنەش ڕووى لە دەسەڵاتە. 
بــەڵام هــەر ئــەم خاڵــە لــە واقیعــى ئێمــەدا دەتوانێــت ناوەڕۆکــى چەمکــى 
ڕۆشــنبیریش بەتــاڵ بکاتــەوە، چونکــە واقیعێکــى شــەفەوی و وێنەییــە 
و کەمتــر لەســەر ڕەخنــە )critique( بــە واتــاى تــەواوى وشــەکە 
ــە،  ــی ڕووت نیی ــەر ســەنگەرگرتن و دژایەتی ــە ه درووســتبووە. ڕەخن
بەڵکــو کارلێــک و مامەڵــە و دزەتێکردنیشــە. بەشــەیتانکردنى دەســەڵات 
)کــە بەشــى خــۆى ڕاســتیی تیایــە(، بــوارى مامەڵــەى دیالىکتیکــى 
ناهێڵێتــەوە- ئــەو کاتــە نەبێــت بکــەرە بێگەردەکــە خــۆی دەکەوێتــە 
نــاو ســووڕەکەوە و تێــدەگات مامەڵــە لەگــەڵ شــەیتانیش دەکرێــت. 
دووەم، ڕۆشــنبیر وەک تــاک سیاســەت بــکات یــان نــا، پێگــە و پانتایــی 

ــەوە. ــەر دەمێنێت ــۆڕ ه ــى نەگ »ڕۆشــنبیرى« وەک ڕووبەرێک

 ڕۆشــنبیربوون چارەنووســێکى جەوهــەرى و ئەخلاقیــى ڕووت نیــە 
کە کەس نەتوانێت لێى دەربچێت. بەڵکوو مرۆڤ دەتوانێت شووناســى 
ــە پانتاییەکــەوە بــۆ پانتاییەکــى تــر بگوازێتــەوە. پاکانەحســێبى  خــۆى ل
پانتایــی  لــە  سیاســى  داهێنانــى  تــرە.  شــتێکى  گواســتنەوەکە  دواى 
ــە پانتایــی ڕۆشــنبیرییدایە.  سیاســەتدایە و داهێنانــى ڕۆشــنبیرانەش ل

تاکــەکان دەتوانــن جێــى خۆیــان بگــۆڕن، بــەڵام پانتاییەکەیــان وەک 
خــۆى دەمێنێتــەوە. پانتاییەکــە پتــر تۆپۆلۆژیایــە، واتــە ڕووبەرێکــە پاش 

گۆڕانــى تاکەکانیــش هــەر دەمێنێتــەوە.    

پانتایی ڕۆشنبیرى و »فیکر«

ئــەم  نــاو  فیکــر، کرۆکــى پانتایــی ڕۆشــنبیرییە. هــەر کایەیەکــى 
ــن  ــا لاوازتری ــە فیکــرەوە وەردەگرێــت. هەت ــە، خۆراکــى خــۆى ل پانتایی
کایــەکان، جۆرێــک فیکــرى لاواز و ڕووتەڵیــان هەیــە. فیکــر، یــان بڵێیــن 
ــە. کەســێک  ــاردە مرۆییەکان ــا، پوختــە و پەســتێنراوى هەمــوو دی ئایدی
ــەوا  ــڕان، ئ ــەرى یاخــۆ وەرگێ ــان هون ــی فێمیســتییە ی خەریکــى چالاکی
بەجۆرێــک لــە جــۆرەکان دەرگیــرى فیکــرە. مەبەســت ئــەوە نییــە وانــەى 
ــە  ــە ل ــەى فەلســەفەش خــۆى جۆرێک ــوو وان ــەوە، بەڵک فەلســەفە دەڵێت
ــەو  ــۆ ئ ــۆرى، ب ــەوەى تی ــۆ بیرکردن ــە ب ــر ناوێک ــرى. فیک ــی فیک چالاکی
کاتــەى کــە کایــەکان و ژانــرەکان و هتــد دەگەنــە خودئاگایــی. بــە 
ــەوا  ــە؛ ئ ــى خۆرئاوایی ــی ڕۆشــنبیرى، پانتاییەک ــەوەى پانتای ــى ئ حوکم
ــەوە بــۆ  ــە کۆن ــن. ئێمــە ل ــوە دێ پێشــوەختە ســەرچاوەکانى فیکــر لەوێ
نــوێ، لــە وردەوە بــۆ درشــت، لــە فیکــرى ڕووتــەوە بــۆ کەمتــر ڕووت 
پێویســتمان بــە خۆرئاوایــە. ئەمــەش لــەو پێنــاوەدا، لــە خۆمــان بچینــە 
دەر و خۆمــان بناســین. خۆناســین، واتــە چوونــەدەرەوە و پاشــان 
هاتنــەوە بــۆ نــاو خــۆ. کاتێــک دەوترێــت فــان فیکــرى ئەورووپــى کــۆن 

ــە.  بــووە، ئــەم قســەیە بــۆ ئێمــە زۆر مایــەى تێگەیشــتن نیی

»کۆن«ێکــى خۆرئاوایــی بــۆ ئێمــە کــۆن نییــە، چونکــە بەشــێکە 
لــەو مێــژووەى تــر نــەک مێــژووى ئێمــە. هەتــا دواى خۆخەریککــردن، 
ــەوا  ــە ناخــوات، ئ ــە دەردى ئێم ــى ب ــت زۆرێک ــک دەربکەوێ ــەر ڕۆژێ گ
خۆخەریککردنەکــە هــەر مــەرج بــووە. ئێمــە بــەر لــە خۆخەریککردنــە 

بەشــێوەیەکى ڕاســتەوخۆ و بێ‌نێوانگــر ڕەتــی دەکەینــەوە، بــەڵام دواى 
خۆخەریککردنەکــە دەبێتــە پەیوەندییەکــى نێوانگریکــراو، ئەزموونــى، 
ــە  ــە تیاژیان ــەت، پێویســتى ب ــک نەی ــە شــتێک بەکەڵ هەڵســەنگێنراو. وات
بــۆ ئــەوەى بزانیــن بەکەڵــک نایــەت. دەشــێت »کۆن«ێکــى خۆرئاوایــی، 
مێــژووى  نەمانەوێــت،  و  بمانەوێــت  بکەوێتــەوە.  نــوێ  ئێمــە  بــۆ 
کۆمەڵگاکانــى تــر دواى مۆدێرنــە تووشــى جۆرێــک لــە »ناهاوکاتــى« 
هاتــوون. بۆیــە مامەڵــەى فیکــرى بــە خۆرئــاواوە، هەمیشــە شــتێک لــە 
متووربــە، خۆســازاندن، یاخــۆ دیالەکتیکــى لــۆکاڵ و گڵۆباڵــى تیایــە بــە 
هەمــوو کەلێــن و دوورى و لێکنەچوونەکانــەوە. لــە فیکــرى خۆرئــاوادا 
ڕەهەندێکــى گەردوونــى هەیــە، کــە پێشــوەخت پشــکى »لۆکاڵ«یشــى 
تیایــە. ئــەم گواســتنەوەیەش لەوێــوە بــۆ ئێــرە، وێــڕاى ڕەگەزەکانــى 
ڕێکــەوت و ناوەختێتــى و هتــد، بەشــى خــۆى هونــەر و دەســتڕەنگینیی 
دەوێــت. بــۆ نموونــە، پێویســتە پانتایــی ڕۆشــنبیرى تێبــگات کــە شــتێک 
لەوێــوە دەگاتــە ئێــرە، چەنــدە ئاوێتــەى پانتاییــە لۆکاڵییەکــە دەبێــت. چ 
ڕەگەزێــگ هــەرس دەکات و چ ڕەگەزێکیــش ڕەتدەکاتــەوە. یاخــۆ ئــەو 
ــن. ــن درووســت دەب ــە چی ــن و جێگۆڕکــێ و بەدحاڵیبوونان کەوڵگۆڕی

ــە، دەشــێت بانگەشــەى زانســت کــە خــۆى خۆرئاواییــە،   بــۆ نموون
لێــرە وەک میکانیزمێــک بکەوێتــەوە بــۆ خــۆلادان بــە بیرکردنــەوەى 
ــە  ــەى ک ــەو پێی ــش ب ــرۆڤ. ئەوی ــە کێشــەکانى م ــان ل فەلســەفى و ڕام
لــۆکاڵ دەتوانێــت ئــەو شــتانە گوڵبژێــر بــکات کــە نــەزم و تەنســیق و 
چنینــە ئایدۆلۆژییەکــەى خــۆى تێــک نــادات. وەکچۆن هەر لەســەرەتاوە 
»ســەرمایە« بــەرەو هەمــوو جوگرافیــاکان پەلیکوتــا بێ ئــەوەى گرنگى 

بــەوە بــدات خەڵکــى شــوێنانى تــر چــۆن بیــر دەکەنــەوە. ئەمــە بــۆ فیکــر 
و »ئایدیــا«ش هــەر ڕاســت‌ دەردەچێــت کــە بەشــێوەیەکى حەتمــى دێــن 
و بــاو دەبنــەوە، بــەڵام جێکــەوت و جێدەســتیان چییــە و چۆنــە؟ ئەمــە 

یــەک لــە ئەرکەکانــى پانتایــی ڕۆشــنبیرییە.

ــە  ــت ب ــەدا، تووشــى دەبێ ــەى ئێم ــەم قۆناغ ــی ڕۆشــنبیرى ل   پانتای
تووشــى پرۆســەیەکى وەک وەرگێڕانــەوە. مەبەســتمان لــە وەرگێــڕان، 
ــە کــە دەکەوێتــە  ــەو ئاڵوگۆڕەی ــە؛ بەڵکــو ئ ــا وەرگێڕانــى کتێــب نیی تەنی
نێــوان »گڵۆبــاڵ« و »لۆکاڵ«ـــەوە. لەمڕۆدا دیــاردەکان بەبێ هەبوونى 
وەرگێڕێکــى دیاریکــراو، خۆیــان لــە هەوڵــدان وەربگێڕدرێنــە ســەر 
یەکتــرى. مۆدێلێکــى سیاســى و کۆمەڵایەتــى لــە جێیەکــى تــر، فشــار بــۆ 
ئێــرەش دێنێــت و دەیەوێــت خــۆى وەرگێڕێتــە ســەر واقیعەکــەى ئێــرە.

پانتایــی  بــە  پەیوەندییــان  ڕاســتەوخۆ  دیاردانەشــى  ئــەو   
ــى  ــن. وەرگێڕان ــا وەرگێڕان ــە هــەردوو مان ڕۆشــنبیرییەوەیە، دیســان ب
دیــاردە بــۆ دیــاردە، لەگــەڵ وەرگێڕانى دەق بۆ دەق. لە یەکەمیاندا، ئێمە 
لەبــەردەم جەبرێکــى جیهانیدایــن کــە هەمــوو بــەش و پارچەکانــى خۆى 
دەخاتــە جۆرێــک کارلێکــى چاوەڕواننەکــراوەوە. لــە دووەمیشــیاندا، کــە 
پتــر خۆویســتانەیە، زمانــى کــوردى دەخرێتــە بەرکەوتنــەوە لەگــەڵ 
زمانەکانــى تــر و هۆشــیارییەکانى تــردا. لــە یەکەمیانــدا، وەرگێــڕان 
تەنیــا تایبــەت نییــە بــە پانتایــی ڕۆشــنبیر و لــەوە تێدەپەڕێــت. لــە 
ــەوە.  ــاوەوەى پانتاییەک ــە و ن ــەو پانتایی ــە ب ــر تایبەت دووەمیشــیاندا، پت

پێدەچێــت »مــۆد« لــە هــەردوو حاڵەتەکــەدا ڕوو بــدات، چونکــە مــۆد 

نیشــانەى هەڵاوســانە، هەڵاوســانێک لەنێــوان گڵۆبــاڵ و لــۆکاڵ، لەنێــوان 
کاریگەریــی دیاردەکــە و وەرگرەکانیــدا. بــەڵام مــۆد بەتەنیــا دەرەنجــام 
نییــە، بگــرە گوزارشــت لــە دەســپێکى نەخەمڵیــوى ئاڵوگۆڕەکــە دەکات.

 ئــەوەى بــۆ لــۆکاڵ گرنگــە، ڕەتکردنــەوەى »مــۆد« نییــە، بەڵکــو 
بردنێتــى تــا کۆتــا ســنورى لۆژیکیــی خــۆى. خێراکردنەوەیەتــى بــۆ 
ئــەوەى ماتەوزەکــەى دەربکەوێــت. ئەویــش لــەو پێنــاوەدا بزانیــن چــى 
لــە مــۆد دەمێنێتــەوە و چەنــدى لــکاوە بــەم واقیعــەى ئێــرەوە. چونکــە 
هەمــوو واقیعێکــى لــۆکاڵ، لەبنــەوە پشــکى خــۆى لــە مــۆد دەپچڕێــت. 

هەتــا گــەر بــۆ ماوەیەکــى کاتییــش بێــت، دەســت لــە لۆکاڵێتیــی خــۆى 
ــە دووەمیشــیاندا، کــە  بــەردەدات و ژێســتى جیهانیبــوون دەنوێنێــت. ل
وەرگێڕانــى دەقــە، ڕاســتەوخۆتر بــەڵام ســنوردارتر مامەڵــە دەکات. 
زمانــى لــۆکاڵ، لەڕێــى وەرگێڕانــەوە خــۆى تاقــی دەکاتــەوە. واتــە 
شــتى  و  بکەیــن  زمانــەوە  بــە  ئامــرازى  مامەڵەیەکــى  لــەوەى  بــەر 
»سوودمەند«ـــى پــێ بگوازینــەوە، زمانەکــە خــۆى تاقــی دەکاتــەوە.

 دەچێتە پرۆســەیەکى خۆناســینەوە ئاخۆ تواناکانى چەندن؟ چەندە 
و چۆنچۆنــى  لەکوێــدان  مێژووییەکانــى  لاڵییــە  دەبنــەوە؟  کردەکــى 
بــە حاڵەتــى پێشــوو،  بــەراورد  لــۆکاڵ  لــە ڕووەوە،  بهێنرێنــە گــۆ؟ 
چالاکتــر خــۆى دەردەخــات. دەیەوێــت لەڕێــى زمانــەوە »برین«ێــک 
بخاتــە گڵۆباڵــەوە و بێتەگــۆ. لــەم ڕووەوە وەرگێــڕان پرۆســەیەکى 
پاســیڤ نییــە، بەڵکــو پێشــوەخت ئەکتیڤــە. وەرگێــڕان ئــەودەم وەک 
بوونێکــى پاســیڤى لــێ دێــت کــە پانتاییــە ڕۆشــنبیرییەکە هەســتیار 

نەبیــت بەرانبــەر بــە وەرگێــڕان. ئیــدى لــە هەڵبژاردنــى وەرگێــڕەوە 
ــە  ــەر ل ــر و نووســەر. گ ــەر و ڕەخنەگ ــەوەى خوێن ــە  کاردان ــا دەگات ت
ــن  ــن، دەتوانی ــڕان بگەڕێی ــى وەرگێ ــە ناوەکییەکان ــە تەکنیکیی وردەکاریی
بکەینــەوە:  وەرگێــڕان  ســەیرى  دەرەوەوە  ڕووکارى  لــە  دیســان 
وەرگێــڕان جۆرێکــە لــە میتازمــان، ئــەوەى کــە زمــان دەچێتــە پێگەیەکــى 
تــرەوە بــۆ ئــەوەى خــۆى ببینێــت. زمانــى کــوردى بەهــۆى سیاســەتى 
حیزبــى و میدیاییــەوە، وەک زمانێکــى هــەژار ماوەتــەوە، وەک دۆخێــک 
کــە زمــان ناتوانێــت هەژارییەکــەى خــۆى ببینێــت. وەرگێــڕان دەتوانێــت 
دەرچــوون بێــت لــەو دۆخــە و پانتایــی ڕۆشــنبیرى فشــارى خــۆى بــۆ 

ــت. ــر بنێرێ ــى ت ســەر پانتاییەکان

 ئــەو وەرگێڕانــە تەکنیکــى و بچووکــەى کــە لەنــاو میدیایــەک خۆیــدا 
ــە وەک »میتازمــان«. هێشــتا زمــان  ــڕان نیی ڕوو دەدات، هێشــتا وەرگێ
بــەو جــۆرەى کــە پێویســتە، لــە خــۆى نەچووەتــەدەر. هێشــتا ئــەوە 
ئەرکێکــى بەشــەکى و ناوەکیــی پانتایــی سیاســەت خۆیەتــى. وەرگێــڕان، 
بەتایبــەت هــى کارى فیکــرى، ئــەو »میتازمان«ـــە دەگەیەنێتــە دوائاســتى 
خــۆى. چونکــە ئــەوە لــە فیکردایــە کــە زمــان تــا دواســنوور بیــر لــە 
خــۆى دەکاتــەوە. لــە ژانرەکانــى تــردا، زمــان گەمــە بــە خۆیــەوە دەکات، 
لۆچەکانــى خــۆى دەکاتــەوە، برینــى کردەکــى دەخاتــە خۆیــەوە و هتــد. 
بــەڵام لــە فیکــردا، بــە شــێوەیەکى ئەبســتراکت بیــر لــە خــۆى دەکاتــەوە.

 کاتێــک ئــەم ئەرکــەش ڕادەپەڕێنێــت، هەمــوو کایــە و پانتاییەکانــى تــرى 
ڕاکێشــاوەتە بندەســتى خــۆى بــۆ ئــەوەى بزانێــت زمــان لە چ ڕەوشــێکدایە.

پێداگریــی لەســەر فیکــر، پێداگرییــە لەســەر شــتێکى تــر: ئێمــە تــا 
دیــارە  بژیــن.  مێــژوودا  لەنــاو  ناشــتوانین  نەژیــن،  فیکــردا  لەنــاو 
ــە فیکــر و  ــژوو ل ــە مێ ــە ک ــە ئایدیالیســتییە نیی ــەو ڕوانگ مەبەســتمان ئ
ئایدیــاى ڕووت پێکهاتــووە، بەڵکــوو بردنــى کێشــە کۆنکرێتییەکانــە 
بەنــاو فیکــر و تیــۆردا. هــەر کێشــەیەکى واقیعــى و کۆنکرێتــى تــا لەنــاو 
فیکــر و تیــۆردا بەرهــەم نەهێنرێتــەوە، وەک کێشــەیەکى بێ‌میدیــۆم و 
هــەژار دەمێنێتــەوە. پێدەچێــت هەژاریــی تیۆرى، بووبێتەهــۆى هەژاریی 
مێژوویــی و جاریــش هەیــە هەســت دەکەین ســەر لە هیــچ دەرناکەین و 
ناتوانیــن نــاو لــە شــتەکان بنێنیــن و تووشــى دۆخێــک دەبیــن کــە ڕەنگــە 
بتوانیــن پێى‌بڵێیــن »دەروونپەشــێویی مێژوویــی«. تەنانــەت ئــەم دۆخــە 
وایکــردووە زۆرجــار نەزانیــن ئاخــۆ  تەفســیرى ڕیوایــی بــۆ شــتەکان 
بکەیــن یاخــۆ هۆمەندانــە؟ ئاخــۆ واقیــع تۆپەڵێــک میتافــۆرە جێــى یەکتــر 
دەگرنــەوە یــان ڕیزێــک هــۆ و ئەنجامــە یەکتــرى دەبزوێنــن؟ ئاخــۆ 
ــە؟ ئاخــۆ  ــە کام جۆرەیان ــە ل ــی ئێم ــوورىی و زەینی سرووشــتى کەلت
ئێمــە لــە بازنەیەکــى داخراوداین یان لەســەر ڕاســتەهێڵێک دەجووڵێین؟ 
ئــەم پرســیارانە و چەندیــن پرســیارى میتۆدیــی تــر، بایەخــى فیکــر بــۆ 
پانتایــی ڕۆشــنبیرى دەردەخــەن. یــان ڕیشــەییتر: گەرەکــە ســەرەتا لــە 
ئاڵۆزییەکانــى خــودى میتــۆد تێبگەیــن. میتــۆد بەشــێکە لــە خۆناســین.

 میتۆدیــش شــتێک نییــە بــە شــێوەى میکانیکــى لــە کەلتوورێکــى 
تــرەوە بهێنرێتــە ئــەم کەلتــوورەوە، بەڵکــوو شــتێکى دینامیکییــە. واتــە 
ــە  ــە بەشــێک ل ــە، دەبێت ــی گواســتنەوەى میتۆدەک ســەرەنجام چۆنیەتی
ــا دێــت،  ــەو میدیــۆم و گەیەنــەرى میتۆدەکــەى پی خــودى میتۆدەکــە. ئ

بەشــێکە لــە میتۆدەکــە. میتۆدیــش عادەتــەن گەرەکــە گشــتگیر بێــت، تــۆ 
بڵــێ میتافیزیکــى، ئــەوەى کــە هیــچ شــتێک نەمێنێتــەوە نەیگرێتــەوە. بــەم 
ــۆد داوەریــی هەمــوو شــتێک دەکات، کــۆى وێنەکــە شــیتەڵ  ــە، میت پێی

ــى. ــە کەموکورتیــی خۆیەت ــاگاى ل ــر ئ ــەوەش گرنگت دەکات، و ل

 هەمــوو میتۆدێــک وێــڕاى وێنــە گشــتگیرەکە، دەبێــت شــوێنێک بــۆ 
کەموکورتییەکانیشــى بهێڵێتــەوە کــە هەرگیــز چــارە نابێت. دەشــێت ئەم 
نوقســانییەى نــاو میتــۆد، بەشــێک بێــت لــە سرووشــتى میتــۆد خــۆى. 
هۆیەکــەش ئــەو کەلێنــەى نێــوان فیکــر و واقیــع، میتــۆد و جیهانــە کــە 
بەڕەهایــی یــەک ناگرنــەوە. بەکورتــى، فیکــر ڕۆحــى هەمــوو پانتاییەکانە 
و پانتایــی ڕۆشــنبیرییش بــە پلــەى یەکــەم بەرپرســە لــە بەرهەمهێنانــى. 
فیکــر، گــەر لــە پانتایــی سیاسەتیشــدا بەرهــەم بێــت، ئــەوا لەنــاو پانتایــی 

ڕۆشــنبیرىدا کۆتایــی دێــت.

